
Ermuko armarriak eta

Done Jakue Bidea (Il)

“Santiagorako Bidea erromesaldi
zein komertzio-bide modura
erabiltzen zutenentzat, gure
herribildua atsedenleku zen ziur
aski. Heraldika ermuarrean
gordetzen diren Done Jakueren ikur
ugarietan islatzen da hori”.

ztaileko alean ‘Do-
| ne Jakue Bidea Er-
| mutik’ izenburupe-
" ko artikuluan jaso-
tako esaldi hark hasiera
ematen dio honakoari eta
jarraipena aurreko hari. Jon
Cano, Txisko Fernandez eta
Ifaki Arregi historiagile er-
muarren aipu horren harira,
gure herriaren heraldikan
Done Jakue Bideak lagatako
aztarnak biltzen ahalegindu-
ko gara ondorengo lerroe-
tan.
Ondo hartuak
Nekearen nekez erremen-
tatuta, hanka azpiak mindu-
ta eta puspiluz beteta,
gauez, sarritan desordue-
tan... batek daki ze modutan
iritsiko ziren gure herrira
pasoan zihoazen bidaiariak.
Non eskatu ostatu? Non sal-
da bero bat? Etxeen atebu-
ruetan eta armarrietan iru-
dikatutako sinbolo jakin ba-
tzuen bidez ematen zen adi-
tzera erromes edo bidaiariak
ondo hartuak zirela etxe ho-
rretan. Ermuaren kasuan
ere, Done Jakue Bidearekin
zuzenean lotutako bi ikur

daude irudikatuta herriaren
armarrian: venera eta San-
tiagoren Gurutzea. Juan Jo-
sé Gonzalezek, 2001ean
prestatutako ‘Informe heral-
dico de la Villa de Ermua’ la-
nean, bi elementu adieraz-
garri horien jatorria azal-
tzen digu:

“Venera, bieira edo erro-
mes-maskorra molusku baten
maskorrari deitzen zaio, San-
tiagotik bueltan zetozen
erromesek beraien esclavine-
tan (lepotik beherako kapa
haietan) lotuta zeramatena.

Santiagoren Gurutzea, ez-
pata-gurutze izenez ezagu-
na, XIH. mendetik aurrera
Santiagoren Zaldun-ordena-
ren maestreek erabilia izan
zen”.

Marcelino Onandia Estra-
dak, Ermuko ‘Graficas Onan-
dia’ inprimategian 1971an
argitaratutako ‘Ermua I’ li-
buruan, honakoa dio hiribil-
duaren armarria dela-eta:

“Armarriaren bieira eta
gurutzeari dagokienean, Do-
ne Jakue Bideko ibilbide
guztietan azaltzen diren
sinbolo argi eta garbiak di-

“Santukua'n eg ,

renez gero, pentsatu beha-
rra dago Ermuak nolabaite-
ko zerikusia izan zuela mun-
du mailan guztiz ezaguna
den ibilbide horrekin. Lite-
keena da Ermua, aipatutako
bideak Orreagatik Compos-
telara Xl. eta Xll. mendee-
tan izan zituen saihesbide
ugarietako baten egotea,
hiribilduan dauden armarri-
dun etxeetan sarritan azal-
tzen baita ezaugarri hori”.
Ikur bila

Javier de Ybarra y Bergék
‘Escudos de Vizcaya’ argita-
ratu zuen 1967an. Sasoi har-
tan Ermuan tente zeuden
eraikinen gainean ikertuta-
kotik, gure gai honekin zeri-

ndik kontserbatzen du familiak.

kusia duena bereiziko dugu
bakarrik:

“Santukuako antxinako
dorreak, puntu erdiko arku-
dun ate nagusian, armarri
bat dauka erdibituta; aldee-
tako baten sastakai edo pu-
fial bat dago eta horren gai-
nean bieira bat, erromesek
Compostelarako bidean Er-
muko hiribilduan zehar egi-
ten zituzten joan-etorrien
adierazgarri seguruenik.

Bestalde, Eizaga-Etxeba-
rria etxearen armarrian ere
ikur jakobinoak azaltzen di-
ra: erdiko orla zortzi erro-
mes-maskorrez dago apain-
duta. Badirudi, bada, erro-
mesek itsasertzetik Santia-

gorantz egiten zuten bide-
an, Ermua etapa garrantzi-
tsua izan zela.

‘Zarra Etxea’n ere, ondo-
an dagoen eraikinaren pun-
tu-erdiko arkudun atebu-
ruan, armarriak erromes-
maskor bat du.

Amaitzeko, ‘Motxu’ etxe-
ak -gaur egun Zenarruzabei-
tia jaunaren jabegoa, bere
etxekoek Valdespinako Mar-
kesari erosi ziotelako- ondo-
rengo armarria du: gurutzea
kasket gisara eta haren al-
boetara fardela eta erro-
mes-maskorra. Badirudi ar-
marri  horrek erromesen

Santiagorekiko lotura adie-
razten duela”.

Lau eraikin horietatik ten-
te dagoen bakarra Eizaga-
Etxebarria etxea da, ‘Albo-
ka’ Musika Eskolaren egoitza
gaur egun. Gainontzekoak
desagertuta daude: ‘Santu-
kua’ dorrearen lekua Jai
Alai” tabernak betetzen du
gaur egun Goienkalen; tren-
bidera orduko, ‘Palaziozarra’
tente dagoen arren, ez ordea
haren ondoko etxea, eta ate
nagusiaren azken arrasto gisa
arkuaren dobelaren zatitxo
bat dago oraindik; Konbentu-
kuako ‘Motxu’ baserria ere

Trake” baserriko ateburua, bota aurret

aspaldi bota zen.

‘Trake’ baserria Lobiano
jauregiari erantsita egon da
oraintsu arte eta haren ar-
marriaren gainean Juan An-
tonio Pinedok, ‘Bizkaiko He-
rrien Monografiak: Ermua,
Mallabia, Zaldibar’ liburuan
honakoa dio: “..lehenengo
laurdenean, maskorraren
ganean eutsita dagoan lislo-
redun gurutzea dago”.

Idatzizko aipamenik aurki-
tu ez arren, Santiago Elizako
bi lekutan dago Santiago-gu-
rutzea irudikatuta: bata ate
nagusiaren  barrualdetik,
egurrean landuta eta bestea
korupean, Doloreetako Ama-
ren gaineko armarrian.

Bestalde, Udaletxeko es-
kaileretan dagoen beste ha-
rri baten ere gurutze batek
erdibitzen du berori: alde

batera ura eramateko kala-
baza dago eta bestera erro-
mes-maskor bat. Valdespina
jauregiaren barruko patioan
egon zen horman sartuta,
zalditegia zegoen tokian eta
zaldiok edateko zeukaten
harrizko aska baten gainean.
Animaliok lotuta eukitzeko
burdinazko ferra ere bertan
zegoen.

Beno bada, bidaia-lagun
preziatu hori, hona arte
gaurkoa. Erromesen joan-
etorrien idatzizko testigan-
tzen urritasuna, etxe-hor-
ma, leku-izen eta bideetan
utzitako lorratzekin asetze-
rik ez, eta bidea eginez egi-
ten denez, beste bide mota
batzuk izango ditugu hizpide
sailtxo honen hurrengo ata-
lean.

Estibalitz Gonzalez

